
cy: il eftoit fi bien inftruit, que I'vn des Capitaines
nommé Kers, peu affectionné a noftre Compagnie,
comme eftant heretique, témoigna publiquemét qu’il
appartenoit aux Iefuiftes de bié efleuer les enfans,
voyant les deportemens de ce ieune Sauuage. Le
fieur Oliuier Truchement des Frangois m’a rapporté
cecy come l'aiant ouy de la bouche mefme de ce Ca-
pitaine [272 i.e., 172] Huguenot. Depuis cette prife
ce pauure ieune homme a efté quelque temps auec les
Anglois, & puis auec les Sauuages de {a natié: Dieu
vueille que la cognoiffance de leur herefie & de leurs
vices (car il auou€ que les Anglois font diffolus iufques
au dernier point) n’empefche pas que la premiere fe-
mence qu'on a iettée dias fon ame ne produife les
fruits que le Ciel attend, & que nous efperons.
Mais venons au Confeil de fa natid. Eftant affemblé,
le fieur de Chaplain nous fit appeller. I'ay appris
que Louis XI. tint vn iour fon confeil de guerre en
la campagne, n’ayant pour throfne ou pour chaire
qu’vne piece de bois, ou vn arbre abbattu qu’il récon-
tra par fortune au milieu d’vn champ. Voila le por-
traict du confeil des Hurons, excepté qu’ils {font affis
encore vn peu plus bas, c’eft & dire a platte terre,
tous pefle-meflez fans [2731i.e., 173] aucun ordre, {inon
que ceux d’vne nation ou village fe mettent les vns
pres des autres, pendant qu’on difpute en France de
la prefeance, & qu’d {’amufe & prefenter vne chaire 2
celuy qu’on iugeroit impertinent de 1’accepter, on au-
roit acheué, & conclu trois cofeils parmy les Sau-
uages, qui au bout du conte ne laiffent point d’eftre
fort graues, & ferieux dans leurs harangues aflez
longues: ils eftoient enuiron foixante hommes en leur
affemblée fans conter la ieuneffe qui eftoit efparfe ¢a



